
 

 

 

 

 

           

 

 
 

ᑐᓴᒐᒃᓴᑦ 
 

ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔾᔪᒻᒥᒃ  

ᐅᔭᒥᒃᑕᐅᓂᐊᖅᑐᑦ ᕕᕗᐊᕆ 28, 2017 ᐅᓪᓗᐊᓂ 

 
ᐃᖃᓗᐃᑦ, ᓄᓇᕗᑦ (ᕕᕗᐊᕆ 14, 2017) - ᒪᓕᒐᓕᐅᕐᕕᖕᒧᑦ ᐅᖃᖅᑎ ᐊᒻᒪ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ 

ᐃᓕᓴᖅᓯᔾᔪᒻᒥᒃ ᖃᐅᔨᒪᔨᑕᑦ ᑲᑎᒪᔨᖏᑦᑕ ᐃᒃᓯᕙᐅᑕᖓᑦ, ᔪᐊᔾᔨ ᖁᓚᐅᑦ, ᐅᓪᓗᒥ ᓇᓗᓇᐃᖅᓯᕗᖅ ᓗᐃ ᖃᒧᒃᑳᖅ, 

ᐊᓚᓐ ᕼᐋᒧᓪᑕᓐ ᐊᒻᒪ ᕋᑦ ᐱᑐᓴᓐ ᓄᓇᕗᒻᒧ ᐱᓕᕆᑦᑎᐊᓂᑯᓄᑦ ᐃᓕᓴᖅᓯᔾᔪᒻᒥᒃ ᐅᔭᒥᒃᑕᐅᓂᐊᕐᒪᑕ ᐊᐃᑉᐱᕐᒥ, 

ᕕᕗᐊᕆ 28, 2017 ᐅᓪᓗᐊᓂ, 7−ᒧᐊᖅᐸᑦ ᐅᓐᓄᒃᑯᑦ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᐊᓂ. 

 

ᐅᔭᒥᒃᑕᐅᔪᑦ ᖁᕕᐊᓲᑕᐅᓕᖅᐸᑕ ᑕᖅᑲᒃᑯᐊ ᑭᓇᑐᐃᓐᓇᑦ ᑕᑯᔭᖅᑐᕈᓐᓇᖅᑐᑦ ᑲᑎᒪᕐᔪᐊᕐᕕᖕᒧᑦ, ᐊᒻᒪ ᓄᓇᕗᓕᒫᒥ 

ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓂᐊᒻᖢᓯᑦ ᓄᓇᓕᑉᓂ ᑕᓚᓴᕈᓐᓇᐅᑎᒃᑯᑦ ᐊᒻᒪ ᖃᖓᑦᑕᖅᑎᑕᐅᓯᒪᔪᒃᑯᑦ Bell 

(ᑕᑯᒃᓴᐅᔾᔪᑖ 513) ᐊᒻᒪ Shaw (ᑕᑯᒃᓴᐅᔾᔪᑕ 289 - ᓄᑕᐅᓐᖏᑦᑐᑦ /ᑕᑯᒃᓴᐅᔾᔪᑖ 489 − ᓄᑕᐅᓂᖅᓴᒃᑯᑦ).  

ᐅᖅᓱᖅᑑᕐᒥᐅᑕᐃᑦ ᐊᒻᒪ ᖁᕐᓗᖅᑐᕐᒥᐅᑕᐃᑦ 5−ᒧᐊᖅᐸᑦ ᐅᓐᓄᒃᑯᑦ ᑕᓚᕖᓴᒃᑯᑦ ᖁᓐᖏᐊᕐᓂᐊᖅᐳᑦ. 

 

ᔭᓄᐊᕆ 1, 2010−ᖑᑎᓪᓗᒍ, ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔾᔪᑦ ᐱᖁᔭᕐᔪᐊᖓ ᐊᑐᓯᒋᐊᓚᐅᖅᓯᒪᔪᖅ.  

ᑖᓐᓇ ᐃᓕᓴᖅᓯᔾᔪᑦ ᐊᑐᖅᑕᐅᓪᓗᓂ ᐃᓕᓴᕆᔭᐅᕙᒃᐳᖅ ᐃᓄᐃᑦ ᐃᑲᔪᖅᓯᒪᓪᓚᕆᒃᑐᑦ ᐱᖅᑯᓯᑎᒍᑦ, ᐃᓅᓯᖅᑎᒍᑦ 

ᑮᓇᐅᔭᓕᐅᕋᓱᐊᕐᓂᒃᑯᓪᓘᓐᓃᑦ ᓄᓇᕗᒻᒥ.  ᑖᓐᓇ ᐃᓕᓴᖅᓯᔾᔪᑦ ᖁᑦᑎᖕᓂᖅᐹᖑᓪᓗᓂ ᐅᐱᒋᔾᔪᑕᐅᕗᖅ ᓄᓇᕗᒻᒥ, 

ᐊᒻᒪ ᐊᓯᓕᒫᖏᑦ ᐃᓕᓴᖅᓯᔾᔪᑏᑦ, ᓇᓗᓇᐃᒃᑯᑕᐃᑦ ᐅᔭᒦᓪᓘᓐᓃᑦ ᓄᓇᕗᑦ ᒐᕙᒪᒃᑯᓐᓂᓐᖔᖅᑐᓂᑦ 

ᖁᑦᑎᖕᓂᖅᐹᖑᓪᓗᓂ. 

 

ᓄᕕᐱᕆ 8, 2016−ᖑᑎᓪᓗᒍ, ᐅᖃᖅᑎ ᖁᓚᐅᑦ ᓇᓗᓇᐃᖅᓯᓚᐅᖅᓯᒪᔪᖅ 2016−ᒥ ᑭᒃᑯᑦ ᐃᓕᓴᖅᓯᔾᔪᒻᒥᒃ 

ᐅᔭᒥᒃᑕᐅᓂᐊᕐᒪᖔᖏᑦ. 

 

ᓄᓇᕗᑦ ᑲᒥᓴᓇᖓᑦ ᓂᐊᓕ ᖁᓱᒐᖅ, ᐅᔭᒥᖕᒥᒃ ᐸᐸᑦᑎᔨᐅᓂᓂ ᐊᑐᕐᓗᒍ, ᐅᔭᒥᒃᓯᓕᖅᐸᑕ ᐅᔭᒥᒃᓯᓂᐊᖅᑐᖅ 

ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᓂᖅ ᐊᑐᓕᖅᐸᑦ. 

ᑐᑭᓯᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 

ᔮᓐ ᑯᐊᒃ, ᒪᓕᒐᓕᐅᕐᕕᖕᒧᑦ ᑎᑎᕋᖅᑎ 

 ᐊᒻᒪ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔾᔪᒻᒧᑦ ᖃᐅᔨᒪᔨᑕᐃᑦ ᑲᑎᒪᔨᖏᑕ ᑎᑎᕋᖅᑎᖓ 

(867) 975-5000 

 

 


